ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՀՈԿՏԵՄԲԵՐԻ 21-Ի N 1499-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	 1. Սննդամթերքի անվտանգության տեսչական մարմին
	15.05.2025թ.

	
	N 03.7/6586-2025

	Հայտնում եմ Ձեզ, որ «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չկան։

	 
	Ընդունվել է։

	 2.  Տեսչական մարմինների աշխատանքների համակարգման գրասենյակ
	16.05.2025թ.

	
	N 48․56/15486-2025

	Ի պատասխան Ձեր՝ 2025 թվականի մայիսի 7-ի N 01/8753-2025 գրության՝ «Հայաստանի Հանրապետության կառավարության 2010 թվականի հոկտեմբերի 21-ի N1499-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում եմ հետևյալը.
Նախագծի 1-ին կետի 2-րդ ենթակետն առաջարկում եմ շարադրել հետևյալ խմբագրությամբ.
«2) N 2 ձևի անասնաբուժական վկայականը տրվում է անասնաբուժասանիտարական փորձաքննության ներկայացնելու նպատակով՝ պահման, պահպանման, վերամշակման կամ իրացման (վաճառքի) ենթակա Հայաստանի Հանրապետության տարածքով փոխադրվող կենդանական ծագման չվերամշակված մթերքի (հում կաթ, հում յուղազերծված կաթ, հում սերուցք, մեղվաբուծական մթերք, ձու և ձվամթերք, ջրային կենսապաշարների որս, ակվակուլտուրայի արտադրանք) համար»:
Հաշվի առնելով վերոգրյալ առաջարկությունը անհրաժեշտ է խմբագրել նաև Նախագծի 1-ին կետի 4-րդ ենթակետով նոր խմբագրությամբ շարադրվող N 2 ձևի վերնագիրը:

	 
	Ընդունվել է։

	 3.ՀՀ արդարադատության նախարարություն
	16.06.2025թ.

	
	N 27․2/25820-2025

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆԸ
«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ

«Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առարկություններ չունենք:

	 
	Ընդունվել է։

	4․ Սննդամթերքի անվտանգության տեսչական մարմին
	
	20․08․2025թ․
N 06.1/10915-2025

	    «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» Կառավարության որոշման նախագծի /այսուհետ՝ Նախագիծ/ վերաբերյալ հայտնում եմ հետևյալը․
   1․ Սննդի շղթայի փուլերում բացառապես սպանդանոցում կենդանիների սպանդից գոյացած կենդանական ծագման մթերք և կենդանական ծագման հումք մշակելու, վերամշակելու, բաշխելու, պահելու, պահպանելու, փոխադրելու, ներմուծելու, հանրային սննդի ծառայություններում օգտագործելու, մատակարարելու և իրացնելու պահանջը և դրանից բացառությունները սահմանված են Անասնաբուժության մասին օրենքի 22-րդ հոդվածի 1-ին մասի 6-րդ կետով, ուստի առաջարկում եմ Նախագծի 1-ին կետով կատարվող փոփոխությունների մեջ մթերք բառից առաջ լրացնել կենդանական ծագման բառերը․
 
 



 
 2․ Անասնաբուժության մասին օրենքով սահմանված են Կենդանիների սպանդ և կենդանիների մորթ հասկացությունները, սպանդանոցային մորթ հասկացություն սահմանված չէ, ուստի առաջարկում եմ Նախագծի 1-ին կետի 2-րդ և 3-րդ ենթակետերում ներմուծված կենդանուց սպանդանոցային մորթի հետևանքով ստացված բառերը փոխարինել սպանդանոցում ներմուծված կենդանու սպանդից ստացված բառերով․


























3․ Նախագծի 1-ին կետի 3-րդ ենթակետում և շաղկապը փոխարինել կամ շաղկապով։

	
	


Չի ընդունվել։
ՀՀ կառավարության 2010 թվականի հոկտեմբերի 21-ի N 1499-Ն որոշման մեջ սահմանված է կենդանական ծագման բառերը։ Նախագծով առաջարկվում է սահմանել հումք բառը հետո մթերք և կենդանական ծագման բառերը վերաբերում են հումքին և մթերքին։

Մասամբ է ընդունվել։
Սպանդանոցային մորթ բառերը սահմանված է «Սննդամթերքի անվտանգության պետական վերահսկողության մասին» օրենքում (այսուհետ՝ օրենք) համապատասխան։ 
Համաձայն օրենքի 21-րդ հոդվածի 1-ին մասի 14․1-ին կետի՝ Կառավարությանը տրված է լիազորություն սահմանելու ոչ սպանդանոցային մորթի հետևանքով ստացված կենդանական ծագման հումքի և մթերքի առգրավման և ոչնչացման կարգը։ Օրենքին համապատասխան լրացում է կատարվել նաև «Առևտրի և ծառայությունների մասին» օրենքի 9-րդ հոդվածը։
Նախագծի տվյալ կետը խմբագրվել է սպանդանոցային մորթ բառերը հանվել են, քանի որ արդեն իսկ սահմանված է սպանդի հետևանքով բառերը։ 

Ընդունվել է։

	5․Տեսչական մարմինների աշխատանքների համակարգման գրասենյակ
	
	

	Քննարկելով «Հայաստանի Հանրապետության կառավարության 2010 թվականի հոկտեմբերի 21-ի N 1499-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ)՝ հայտնում եմ հետևյալը. 	
Տարընկալումներից խուսափելու նպատակով առաջարկում եմ Նախագծի 1-ին կետի 2-րդ ենթակետը շարադրել հետևյալ խմբագրությամբ՝
«4․1)  N 5 ձևի անասնաբուժական վկայականը տրվում է սպանդանոցում տեղական արտադրության կամ ներմուծված կենդանու սպանդի հետևանքով ստացված կենդանական ծագման հումքի և մթերքի՝ Հայաստանի Հանրապետության տարածքով փոխադրման, վերամշակման (մշակման) կամ իրացման (վաճառքի) համար: N 5 ձևի անասնաբուժական վկայականը տրամադրվում է սպանդանոցային գործունեություն իրականացնող իրավաբանական անձի կամ անհատ ձեռնարկատիրոջ կողմից.»:
 Վերոնշյալի համատեքստում առաջարկում եմ նույնաբովանդակ փոփոխություն կատարել նաև Նախագծի 1-ին կետի 3-րդ ենթակետում:


	
	




Չի ընդունվել։
Նախագծի 1-ին կետի 2-րդ ենթակետում արդեն իսկ սահմանված է, որ N 5 ձևի անասնաբուժական վկայականը տրամադրվում է սպանդանոցային գործունեություն իրականացնող իրավաբանական անձի կամ անհատ ձեռնարկատիրոջ կողմից տեղական արտադրության կամ ներմուծված կենդանու սպանդի հետևանքով ստացված կենդանական ծագման հումքի և մթերքի և բնականաբար սպանդը իրականցվում է սպանդանոցում։
Հարկ է նշել, որ «տրվում է սպանդանոցում» բառերը սահմանելը նպատակահարմար չէ, քանի որ N 5 ձևի անասնաբուժական վկայականը ներբեռնվում է  «Սպանդանոցների կառավարում» միասնական էլեկտրոնային հարթակից սպանդանոցային գործունեություն իրականացնող իրավաբանական անձի կամ անհատ ձեռնարկատիրոջ կողմից։ 
Միաժամանակ տվյալ դրույթը վերաձևակերպվել է՝ տարընկալումներց խուսափելու համար։   



